ՆԱԽԱԳԻԾ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ
   Ո Ր Ո Շ ՈՒ Մ

 «ՊԵՏԱԿԱՆ ՏՈՒՐՔԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ԵՎ «ԳՈՐԾՈՒՆԵՈՒԹՅԱՆ ԻՐԱԿԱՆԱՑՄԱՆ ԾԱՆՈՒՑՄԱՆ ՄԱՍԻՆ»  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» Հայաս​տա​նի Հան​րա​​պետության  օրենքՆԵՐի նախա​գծԵՐԻ 
մասին

      --------------------------------------------------------------------------------------------------------------

Հիմք ընդունելով «Ազգային ժողովի կանոնակարգ» սահ​մանա​դրա​կան օրենքի 77-րդ հոդվածի 1-ին մասը՝ Հայաստանի Հանրա​պե​տու​թյան կառա​վա​րությունը  ո ր ո շ ու մ     է.

1. Հավանություն տալ «Պետական տուրքի մասին» Հայաստանի Հանրապետության օրենքում լրացում կատարելու մասին» և «Գործունեության իրականացման ծանուցման մասին» Հայաստանի Հանրապետության օրենքում լրացում կատարելու մասին» Հայաստանի Հանրապետության օրենքների նախագծերի վերաբերյալ Հայաստանի Հանրապետության կառավարության օրենսդրական նախաձեռնությանը:: 

2. Հայաստանի Հանրապետության կառավարության օրենսդրական նախաձեռնությունը սահմանված կարգով ներկայացնել Հա​յաս​​​տա​նի Հան​րա​պե​տու​թյան Ազգային Ժողով:
Հայաստանի Հանրապետության
              ՎԱՐՉԱՊԵՏ                         
                                          Ն. ՓԱՇԻՆՅԱՆ
ՆԱԽԱԳԻԾ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
Օ Ր Ե Ն Ք Ը 
 
«ՊԵՏԱԿԱՆ ՏՈՒՐՔԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ  ԼՐԱՑՈՒՄ ԿԱՏԱՐԵԼՈՒ ՄԱՍԻՆ
 
Հոդված 1. «Պետական տուրքի մասին» Հայաստանի Հանրապետության 1997 թվականի դեկտեմբերի 27-ի ՀՕ-186 օրենքի (այսուհետ` Օրենք) 20.1-ին հոդվածի 1-ին մասը  լրացնել հետևյալ բովանդակությամբ 15-րդ ենթակետով.
	«15. ԱՏԳ ԱԱ 2523 (բացառությամբ 2523210000 ապրանքային դիրքի ծածկագրի) ապրանքային դիրքի
ծածկագրին դասվող ցեմենտի «Բացթողնում՝ ներքին սպառման համար», «Վերամշակում՝ մաքսային տարածքում» և «Վերամշակում՝ ներքին սպառման համար» մաքսային ընթացակարգերով ներմուծման  յուրաքանչյուր տոննաի համար:
Մինչև մեկ տոննաի համար, տուրքը հաշվարկվում է յուրաքանչյուր կիլոգրամի համար 22 դրամ
	բազային տուրքի 22-պատիկի չափով»:



Հոդված 2. Սույն օրենքն ուժի մեջ է մտնում հրապարակմանը հաջորդող 10-րդ օրվանից:
 ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ

                  ՆԱԽԱԳԱՀ                                                        ԱՐՄԵՆ ՍԱՐԳՍՅԱՆ

ՆԱԽԱԳԻԾ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
 
Օ Ր Ե Ն Ք Ը
Ընդունված է 2019 թվականի _______ __-ին
 
«ԳՈՐԾՈՒՆԵՈՒԹՅԱՆ ԻՐԱԿԱՆԱՑՄԱՆ ԾԱՆՈՒՑՄԱՆ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ
 
Հոդված 1. «Գործունեության իրականացման ծանուցման մասին» Հայաuտանի Հանրապետության 2015 թվականի նոյեմբերի 13-ի ՀO-120-Ն օրենքի (այuուհետ` Օրենք) 22-րդ հոդվածում`

1) 2-րդ մասի ծանուցման ենթակա գործունեության տեսակների աղյուսակի «4. ԳՈՐԾՈՒՆԵՈՒԹՅԱՆ ԱՅԼ ԲՆԱԳԱՎԱՌՆԵՐ» բաժինը լրացնել հետևյալ բովանդակությամբ 10-րդ կետով.

	10.
	ԱՏԳ ԱԱ 2523 (բացառությամբ 2523210000 ապրանքային դիրքի ծածկագրի) ապրանքային դիրքի ծածկագրին դասվող ցեմենտի «Բացթողնում՝ ներքին սպառման համար», «Վերամշակում՝ մաքսային տարածքում» և «Վերամշակում՝ ներքին սպառման համար» մաքսային ընթացակարգերով ներմուծման  
	ԿՄ
	Ա
	 


Հոդված 2. Օրենքի 24-րդ հոդվածի 4-րդ մասը լրացնել հետևյալ բովանդակությամբ նոր պարբերությամբ
«Սույն պահանջը  չի տարածվում օրենքի 22-րդ հոդվածի 2-րդ մասի աղյուսակի 4-րդ բաժնի 10-րդ կետով նախատեսված դեպքի վրա։»։

Հոդված 3. Սույն օրենքն ուժի մեջ է մտնում հրապարակմանը հաջորդող 10-րդ օրվանից:

   ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ

                  ՆԱԽԱԳԱՀ                                                        ԱՐՄԵՆ ՍԱՐԳՍՅԱՆ

ՀԻՄՆԱՎՈՐՈՒՄ

«ՊԵՏԱԿԱՆ ՏՈՒՐՔԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ԵՎ «ԳՈՐԾՈՒՆԵՈՒԹՅԱՆ ԻՐԱԿԱՆԱՑՄԱՆ ԾԱՆՈՒՑՄԱՆ ՄԱՍԻՆ»  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՆԵՐԻ ՆԱԽԱԳԾԵՐԻ ԸՆԴՈՒՆՄԱՆ ՄԱՍԻՆ

1. Անհրաժեշտությունը

   Սույն նախագծերի փաթեթի ընդունումը պայմանավորված է հանրապետության համար ռազմավարական նշանակություն ունեցող ապրանքների (ցեմենտ) ներքին արտադրությունը խթանելու և ներմուծման փոխարինման միջոցով ներքին շուկան տեղական արտադրանքով ապահովելու, ինչպես նաև «Պետական տուրքի մասին Հայաստանի Հանրապետության օրենքում լրացում կատարելու մասին» ՀՀ օրենքի կիրարկումն ապահովելու անհրաժեշտությամբ։ 

2. Ընթացիկ իրավիճակը և խնդիրները

ՀՀ տնտեսական զարգացման և ներդրումների նախարարությունը քննարկել է շահագրգիռ պետական մարմինների դիրքորոշումները, ինչպես նաև ուսումնասիրել ցեմենտի տեղական արտադրության զարգացման նպատակահարմարությունը և դրա խթանման հնարավոր մեխանիզմները:

Հայաստանում 2018 թվականին ցեմենտի տարեկան իրացման ծավալները կազմում են մոտ 680 հազար տոննա, որից 512 հազար տոննան արտադրվել է Հայաստանում, իսկ 168 հազար տոննան ներմուծվել է: Նախորդ տարվա նույն ժամանակաշրջանի նկատմամբ աճել են թե արտադրության և թե ներմուծման ծավալները` համապատասխանաբար 53.1%-ով և 3.5 անգամ:
Ցեմենտ արտադրող տեղական ընկերություններում 2018 թվականի առաջին կիսամյակում իրականացրած արտադրական գործունեության արդյունքում արտադրանքի ձևավորված միջին ինքնարժեքը կազմել է 41-42 հազ. դրամ (առանց ԱԱՀ): 

   Ինքնարժեքը ձևավորող հիմնական տարրերն են.

· էներգետիկ ռեսուրսները` գազ` 14646 դրամ, և էլեկտրաէներգիան` 5859 դրամ (ինքնարժեքի գրեթե 57%-ը, նախորդ տարվա 63%-ի համեմատությամբ),
· հումք և նյութերը` 5315 դրամ (ինքնարժեքի 14.7%-ը),

· աշխատավարձը` 3585 դրամ (ինքնարժեքի 9.6%-ը),

· մաշվածքը` 2382 դրամ (ինքնարժեքի 6.6%-ը),

· պարկեր ցեմենտի փաթեթավորման համար` 264 դրամ (ինքնարժեքի 0.7%-ը): 

2017 թվականին հիմնական տեղական ցեմենտ արտադրող ընկերությունում  միջին ամսական աշխատավարձը կազմել  է 140-166 հազար դրամ: Պետական բյուջե կատարվել են մոտ 3,3 մլրդ դրամի վճարներ, որից`

· ԱԱՀ-ն կազմել է 1.9 մլրդ դրամ, 

· եկամտային հարկը` 982 մլն դրամ

· բնապահպանական և բնօգտագործման վճարները` 495 մլն դրամ:

Տեղական ցեմենտը հիմնականում իրացվում է ներքին շուկայում և արտահանվում է նաև Վրաստան, սակայն փոքր ծավալներով և ներքին շուկայական գնից առավել ցածր գնով` գրեթե ինքնարժեքով,  որի հիմնական նպատակը վրացական շուկայում կայուն դիրքի պահպանումն է: 
Վրացական շուկայում Մ-400  մակնշման ցեմենտի գինը բավականին ցածր է` բացթողնման գինը 1 տոննայի համար կազմում է 165 լարի (28670 դրամ), (վրացական ցեմենտը հայկական շուկա մուտք գործելու դեպքում կավելանան տրանսպորտային ծախսերը մոտ 15-20 ԱՄՆ դոլար 1 տոննայի համար): Վրացական ցեմենտի ցածր գինը պայմանավորված է հետևյալ գործոններով` 

· գազի ցածր գին - 1000 խմ համար 143 ԱՄՆ դոլար (ձեռնարկությունում)
· որպես էներգակիր` հարստացված ածուխի մեծածավալ օգտագործում:

Ներկայումս ցեմենտի հիմնական ներմուծումն իրականացվում է Իրանից: Իրանում ցեմենտի տարեկան արտադրությունը կազմում է 30 մլն տոննա, որի մեծ մասն արտահանվում է:  Հայաստանի սահմանին 1 տոննայի Մ-400 մակնշման իրանական ցեմենտի գինը տատանվում է 15-20 ԱՄՆ դոլարի միջակայքում, իսկ ՀՀ տարածքում տեղափոխումը կազմում է մոտ 15 ԱՄՆ դոլար 1 տոննայի համար։ Իրանական ցեմենտի գնի ցածր լինելը պայմանավորված է`

· գազի էժան գնով 

· պետության կողմից ցեմենտի ներքին արտադրողներին տրանսպորտային ծախսերի սուբսիդավորմամբ: 2017 թվականին, ըստ որոշ աղբյուրների, իրականացվել է 168 մլն ԱՄՆ դոլարի սուբսիդավորում: 
Ուստի ներմուծվող իրանական ցեմենտը` դեմպինգային գներով տեղական արտադրողների համար շուկայում մրցակցային լուրջ խնդիրներ է առաջ բերում: 

Տեղական ցեմենտ արտադրող ընկերությունների արտադրական հնարավորությունները բավարարում են արտադրելու մոտ 2.1-2.2 մլն տոննա ցեմենտ, ինչը կբավարարի ցեմենտի տեղական պահանջարկն ամբողջությամբ։

Ներմուծման նման պայմաններում ցեմենտի տեղական արտադրող ընկերությունները կդադարեցնեն գործունեությունը և դրա արդյունքում ներմուծող ընկերությունները կարող են բարձրացնել ցեմենտի գները: Բացի այդ տեղական արտադրության բացակայության պայմաններում ամբողջական պահանջարկի բավարարումը պետք է իրականացվի ներմուծման միջոցով, որի դեպքում նույնպես կարող են առաջանալ խնդիրներ, քանի որ անհրաժեշտ ենթակառուցվածքների թողունակությունը ևս կարող են չբավարարել ապահովելու այն, հաշվի առնելով այն հանգամանքը օրական 100-ից ավելի մեքենա` 15 տոննա տարողությամբ, կավելանա մաքսակետերում: 

Շուկայում մրցակցային հավասար պայմաններ ապահովելու նպատակով առաջարկվում է պետության կողմից ներմուծվող ցեմենտի վրա որոշակի սահմանափակումների կիրառում` ապահովելով տեղական արտադրողների համար հավասար մրցակցային դաշտ, սակայն այդ սահմանափակումը պետք է լինի այնպիսին, որը արտադրողներին հանգստի ռեժիմի հնարավորություն չի տա, այլ պայմաններ կստեղծի ինքնարժեքի իջեցման ուղղությամբ քայլեր ձեռնարկելու:
ԱՀԿ-ի Պաշտպանական միջոցների մասին համաձայնագրի 2-րդ հոդվածով`

· Անդամը կարող է արտադրանքի նկատմամբ պաշտպանական միջոց կիրառել միայն այն դեպքում, երբ այդ անդամը ներքոշարադրյալ դրույթների համաձայն որոշում է, որ այդ արտադրանքն իր տարածք է ներմուծվում այնպիսի աճող ծավալներով` բացարձակ կամ ներքին արտադրության նկատմամբ հարաբերական առումով, և այնպիսի պայմաններով, որ լուրջ վնաս է հասցնում ներքին արդյունաբերական ճյուղի, որն արտադրում է նման կամ ուղղակիորեն մրցակից արտադրնքներ կամ ստեղծում է լուրջ վնասի վտանգ: 

· Պաշտպանական միջոցները կիրառվում են ներմուծվող արտադրանքի նկատմամբ` անկախ դրա աղբյուրից:    

Միևնույն ժամանակ Եվրասիական միության մասին պայմանագրի 47-րդ հոդվածով.

· Անդամ պետությունները երրորդ երկրների հետ առևտրում կարող են միակողմանիորեն սահմանել և կիրառել ոչ սակագնային կարգավորման միջոցներ՝ սույն Պայմանագրի թիվ 7 հավելվածով սահմանված կարգով:
Հաշվի առնելով վերոգրյալը` նպատակահարմար ենք գտնում ոչ սակագնային կարգավորումների միջոցով կանոնակարգել ներքին շուկայում ցեմենտի շրջանառությունը` սահմանելով վերջինս ծանուցվող գործունեության տեսակ և կիրառելով պետական տուրք` կատարելով լրացում «ՀՀ պետական տուրքի մասին» Հայաստանի Հանրապետության օրենքում, ինչպես նաև կատարել լրացում «Գործունեության իրականացման ծանուցման մասին» Հայաuտանի Հանրապետության օրենքի 22-րդ հոդվածում` ներմուծումը սահմանելով ծանուցվող գործունեություն:
3. Տվյալ բնագավառում իրականացվող քաղաքականությունը

Տեղական մշակող արդյունաբերական ձեռնարկությունների արտադրանքի բնականոն գործունեության ապահովում և արտադրանքի մրցունակության բարձրացում:
4. Կարգավորման նպատակը և բնույթը

Տեղական արտադրության զարգացում, ներմուծման փոխարինում:

Նախագծի մշակման գործընթացում ներգրավված ինստիտուտները և անձիք

Նախագիծը մշակվել է ՀՀ տնտեսական զարգացման և ներդրումների նախարարության կողմից` հաշվի առնելով հանրապետության բիզնես-շրջանակների առաջարկությունները և շահագրգիռ պետական մարմինների դիրքորոշումները:

5. Ակնկալվող արդյունքը

Սույն օրենքի ընդունումը հնարավորություն կտա շուկայավարման մեխանիզմներով սահմանափակումներ կիրառել այնպիսի արտարդրատեսակների նկատմամբ, որոնք կարելի է արտադրել մեր երկրում` խթանելով տեղական արտադրությունը, օգտագործելով և զարգացնելով առկա հնարավորությունները: 

6. Այլ տեղեկություններ (եթե այդպիսիք առկա են)
ՏԵՂԵԿԱՆՔ

«ՊԵՏԱԿԱՆ ՏՈՒՐՔԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ԵՎ «ԳՈՐԾՈՒՆԵՈՒԹՅԱՆ ԻՐԱԿԱՆԱՑՄԱՆ ԾԱՆՈՒՑՄԱՆ ՄԱՍԻՆ»  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՆԵՐԻ ԸՆԴՈՒՆՄԱՆ ԱՌՆՉՈՒԹՅԱՄԲ ԱՅԼ ՕՐԵՆՔՆԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ԲԱՑԱԿԱՅՈՒԹՅԱՆ ՎԵՐԱԲԵՐՅԱԼ

«Պետական տուրքի մասին» Հայաստանի Հանրապետության օրենքում լրացում կատարելու մասին» և «Գործունեության իրականացման ծանուցման մասին» Հայաստանի Հանրապետության օրենքում լրացում կատարելու մասին» Հայաստանի Հանրապետության օրենքների ընդունմամբ այլ իրավական ակտերում փոփոխություն կատարելու անհրաժեշտություն չի առաջանում:

ԵԶՐԱԿԱՑՈՒԹՅՈՒՆ

«ՊԵՏԱԿԱՆ ՏՈՒՐՔԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ԵՎ «ԳՈՐԾՈՒՆԵՈՒԹՅԱՆ ԻՐԱԿԱՆԱՑՄԱՆ ԾԱՆՈՒՑՄԱՆ ՄԱՍԻՆ»  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՆԵՐԻ ԸՆԴՈՒՆՄԱՆ ԱՌՆՉՈՒԹՅԱՄԲ ՊԵՏԱԿԱՆ ԲՅՈՒՋԵՈՒՄ ԾԱԽՍԵՐԻ ԱՎԵԼԱՑՄԱՆ ԿԱՄ ԵԿԱՄՈՒՏՆԵՐԻ ՆՎԱԶԵՑՄԱՆ ՄԱՍԻՆ

«Պետական տուրքի մասին» Հայաստանի Հանրապետության օրենքում լրացում կատարելու մասին» և «Գործունեության իրականացման ծանուցման մասին» Հայաստանի Հանրապետության օրենքում լրացում կատարելու մասին» Հայաստանի Հանրապետության օրենքների ընդունմամբ պետական բյուջեում ծախսերի էական ավելացում կամ եկամուտների նվազեցում չի նախատեսվում: 

ՏԵՂԵԿԱՆՔ

	Հոդված 20.1.
	Օրենքով սահմանված դեպքերում ծանուցման ենթակա գործունեությամբ զբաղվելու իրավունք ձեռք բերելու համար պետական տուրքի դրույքաչափերը


 
1. Ծանուցման ենթակա գործունեությամբ զբաղվելու իրավունք ձեռք բերելու համար պետական տուրքը գանձվում է հետևյալ դրույքաչափերով.
	1) հրագործական ապրանքների արտադրության, ներմուծման կամ առևտրի իրականացման իրավունք ձեռք բերելու համար՝
	 

	ֆիզիկական անձանցից
	տարեկան բազային տուրքի 10-ապատիկի չափով

	իրավաբանական անձանցից
	տարեկան բազային տուրքի 50-ապատիկի չափով

	2) անասնաբուժության բնագավառում օգտագործվող կենսապատվաստուկների, շիճուկների և ախտորոշիչ միջոցների արտադրության իրականացման իրավունք ձեռք բերելու համար
	տարեկան բազային տուրքի 200-ապատիկի չափով

	3) անասնաբուժասանիտարական փորձաքննության իրականացման իրավունք ձեռք բերելու համար՝
	 

	ֆիզիկական անձանցից
	տարեկան բազային տուրքի 10-ապատիկի չափով

	իրավաբանական անձանցից
	տարեկան բազային տուրքի 50-ապատիկի չափով

	4) բույսերի պաշտպանության քիմիական և կենսաբանական միջոցների արտադրության և (կամ) վաճառքի իրականացման իրավունք ձեռք բերելու համար՝
	 

	ֆիզիկական անձանցից
	տարեկան բազային տուրքի 10-ապատիկի չափով

	իրավաբանական անձանցից
	տարեկան բազային տուրքի 50-ապատիկի չափով

	5) թորած ալկոհոլային խմիչքների (բացառությամբ «Արտաքին տնտեսական գործունեության ապրանքային անվանացանկ» (ԱՏԳ ԱԱ) դասակարգչի 220870 ծածկագրին դասվող լիկյորների և 220890 ծածկագրին դասվող մինչև 9 տոկոս սպիրտ պարունակող այլ սպիրտային խմիչքների, 2208 ծածկագրին դասվող` միայն պտուղներից և հատապտուղներից (բացառությամբ խաղողի) թորված 40 տոկոս և ավելի սպիրտ պարունակող ալկոհոլային խմիչքների, ինչպես նաև խաղողի օղիների և խաղողի օղու թորվածքների արտադրության) և խմորման նյութերից էթիլային սպիրտի արտադրության իրականացման իրավունք ձեռք բերելու համար
	տարեկան բազային
տուրքի 15000-ապատիկի չափով

	6) «Արտաքին տնտեսական գործունեության ապրանքային անվանացանկ» (ԱՏԳ ԱԱ) դասակարգչի 220870 ծածկագրին դասվող լիկյորների և 220890 ծածկագրին դասվող մինչև 9 տոկոս սպիրտ պարունակող այլ սպիրտային խմիչքների արտադրության իրականացման իրավունք ձեռք բերելու համար
	տարեկան բազային տուրքի 1000-ապատիկի չափով

	7) «Արտաքին տնտեսական գործունեության ապրանքային անվանացանկ» (ԱՏԳ ԱԱ) դասակարգչի 2208 ծածկագրին դասվող` միայն պտուղներից և հատապտուղներից (բացառությամբ` խաղողի) թորված 40 տոկոս և ավելի սպիրտ պարունակող ալկոհոլային խմիչքների արտադրության իրականացման իրավունք ձեռք բերելու համար
	տարեկան բազային տուրքի 50-ապատիկի չափով

	7.1) խաղողի օղիների և խաղողի օղու թորվածքների արտադրության իրականացման իրավունք ձեռք բերելու համար
	տարեկան բազային տուրքի
50-ապատիկի չափով

	8) գինու, խնձորի և պտղահատապտղային այլ գինիների արտադրության իրականացման իրավունք ձեռք բերելու համար
	տարեկան բազային տուրքի 25-ապատիկի չափով

	9) գարեջրի արտադրության իրականացման իրավունք ձեռք բերելու համար
	տարեկան բազային տուրքի 500-ապատիկի չափով

	10) առևտրի իրականացման վայրի կազմակերպման իրականացման իրավունք ձեռք բերելու համար՝
	 

	ա. Երևան քաղաքում
	տարեկան բազային տուրքի 1000-ապատիկի չափով

	բ. մարզկենտրոններում
	տարեկան բազային տուրքի 500-ապատիկի չափով

	գ. Երևան քաղաքից և մարզկենտրոններից դուրս
	տարեկան բազային տուրքի 300-ապատիկի չափով

	11) «Արտաքին տնտեսական գործունեության ապրանքային անվանացանկ» (ԱՏԳ ԱԱ) դասակարգչի 2208 ծածկագրին դասվող օղու ներմուծում իրականացնելու իրավունք ձեռք բերելու համար
	տարեկան բազային տուրքի 15000-ապատիկի չափով

	12) թանկարժեք մետաղներից պատրաստված իրերի հարգորոշման և հարգադրոշմման իրականացման իրավունք ձեռք բերելու համար
	տարեկան բազային տուրքի 200-ապատիկի չափով

	13) գենետիկ ինժեներիայի գործունեության 
իրականացման իրավունք ձեռք բերելու համար
	տարեկան բազային տուրքի
50-ապատիկի  չափով:

	13) «Արտաքին տնտեսական գործունեության ապրանքային անվանացանկ» (ԱՏԳ ԱԱ) դասակարգչի 710210000, 710221000, 710231000 ծածկագրերին դասվող` բնական` մշակված կամ չմշակված, բայց չշրջանակված կամ չամրակցված ալմաստների առք ու վաճառքի, ներմուծման, արտահանման, փոխադրման համար`
	տարեկան բազային տուրքի 1000-ապատիկի չափով

	14) ստորերկրյա քաղցրահամ ջրերի օգտագործման նպատակով հորատման գործունեության իրականացման իրավունք ձեռք բերելու համար
	տարեկան բազային տուրքի 200-ապատիկի չափով

	«15. ԱՏԳ ԱԱ 2523 (բացառությամբ 2523210000 ապրանքային դիրքի ծածկագրի) ապրանքային դիրքի

ծածկագրին դասվող ցեմենտի «Բացթողնում՝ ներքին սպառման համար», «Վերամշակում՝ մաքսային տարածքում» և «Վերամշակում՝ ներքին սպառման համար» մաքսային ընթացակարգերով ներմուծման  յուրաքանչյուր տոննաի համար:

Մինչև մեկ տոննաի համար, տուրքը հաշվարկվում է յուրաքանչյուր կիլոգրամի համար 22 դրամ
	բազային տուրքի 22-պատիկի չափով»:




ՏԵՂԵԿԱՆՔ

	Հոդված 22.
	Ծանուցման ենթակա գործունեության տեսակների ցանկը


 
1. Գործունեությունը համարվում է ծանուցման ենթակա, եթե այն ընդգրկված է սույն հոդվածի աղյուսակում:

2. Ծանուցման ենթակա գործունեության տեսակների աղյուսակը՝

 
	Հ/հ
	Ծանուցման ենթակա 
գործունեության 
տեսակը
	Ծանուցում ներկայաց-րած անձանց հաշվառող մարմինը
	Ոլորտ
	Վայրի պահանջ

	1
	2
	3
	4
	5

	 
	 1. ԱՆՎՏԱՆԳՈՒԹՅԱՆ ԲՆԱԳԱՎԱՌ
	 
	 
	 

	1.
	Հրագործական ապրանքների արտադրություն, ներմուծում կամ առևտուր
	ԿՄ
	-
	-

	 
	 2. ԳՅՈՒՂԱՏՆՏԵՍՈՒԹՅԱՆ ԲՆԱԳԱՎԱՌ
	 
	 
	 

	1.
	Անասնաբուժության բնագավառում օգտագործվող կենսապատրաստուկների արտադրություն
	ԿՄ
	-
	Վ

	2.
	Անասնաբուժասանիտարական փորձաքննություն
	ԿՄ
	-
	Վ

	3.
	Բույսերի պաշտպանության քիմիական և կենսաբանական միջոցների արտադրություն և (կամ) վաճառք
	ԿՄ
	-
	Վ

	 
	3. ԷԼԵԿՏՐՈՆԱՅԻՆ ՀԱՂՈՐԴԱԿՑՈՒԹՅԱՆ ԲՆԱԳԱՎԱՌ
	 
	 
	 

	1.
	Հանրային էլեկտրոնային հաղորդակցության ծառայություններ, բացառությամբ այն ծառայությունների, որոնց մատուցման համար անհրաժեշտ է տիրապետել և շահագործել էլեկտրոնային հաղորդակցության ցանց
	ՀԾԿՀ
	Ա
	Վ

	 
	 3.1. ՇՐՋԱԿԱ ՄԻՋԱՎԱՅՐԻ ՊԱՀՊԱՆՈՒԹՅԱՆ ԲՆԱԳԱՎԱՌ
	 
	 
	 

	1.
	Ստորերկրյա քաղցրահամ ջրերի օգտագործման նպատակով հորատման գործունեություն
	ԿՄ
	_
	_

	 
	4. ԳՈՐԾՈՒՆԵՈՒԹՅԱՆ ԱՅԼ ԲՆԱԳԱՎԱՌՆԵՐ
	 
	 
	 

	1.
	Թորած ալկոհոլային խմիչքների (բացառությամբ «Արտաքին տնտեսական գործունեության ապրանքային անվանացանկ» (ԱՏԳ ԱԱ) դասակարգչի 220870 ծածկագրին դասվող լիկյորների և 220890 ծածկագրին դասվող մինչև 9 տոկոս սպիրտ պարունակող այլ սպիրտային խմիչքների, 2208 ծածկագրին դասվող` միայն պտուղներից և հատապտուղներից (բացառությամբ խաղողի) թորված 40 տոկոս և ավելի սպիրտ պարունակող ալկոհոլային խմիչքների, ինչպես նաև խաղողի օղիների և խաղողի օղու թորվածքների արտադրության) և խմորման նյութերից էթիլային սպիրտի արտադրություն
	ԿՄ
	Ա
	Վ

	2.
	«Արտաքին տնտեսական գործունեության ապրանքային անվանացանկ» (ԱՏԳ ԱԱ) դասակարգչի 220870 ծածկագրին դասվող լիկյորների և 220890 ծածկագրին դասվող մինչև 9 տոկոս սպիրտ պարունակող այլ սպիրտային խմիչքների արտադրություն
	ԿՄ
	-
	Վ

	3.
	«Արտաքին տնտեսական գործունեության ապրանքային անվանացանկ» (ԱՏԳ ԱԱ) դասակարգչի 2208 ծածկագրին դասվող` միայն պտուղներից և հատապտուղներից (բացառությամբ խաղողի) թորված 40 տոկոս և ավելի սպիրտ պարունակող ալկոհոլային խմիչքների արտադրություն
	ԿՄ
	-
	Վ

	3.1
	Խաղողի օղիների և խաղողի օղու թորվածքների արտադրություն
	ԿՄ
	-
	Վ

	4.
	Գինու, խնձորի և պտղահատապտղային այլ գինիների արտադրություն
	ԿՄ
	Ա
	-

	5.
	Գարեջրի արտադրություն
	ԿՄ
	Ա
	-

	6.
	Թանկարժեք մետաղներից պատրաստված իրերի հարգորոշում և հարգադրոշմում
	ԿՄ
	-
	Վ

	7.
	Առևտրի իրականացման վայրի կազմակերպում
	ԿՄ
	-
	Վ

	8.
	«Արտաքին տնտեսական գործունեության ապրանքային անվանացանկ» (ԱՏԳ ԱԱ) դասակարգչի 2208 ծածկագրին դասվող օղու ներմուծում
	ԿՄ
	Ա
	-

	9.
	Արտաքին տնտեսական գործունեության ապրանքային անվանացանկ (ԱՏԳ ԱԱ) դասակարգչի 710210000, 710221000, 710231000 ծածկագրերին դասվող բնական` մշակված կամ չմշակված, բայց չշրջանակված կամ չամրացված ալմաստների առք և վաճառք, ներմուծում, արտահանում, փոխադրում».
	ԿՄ
	Ա
	 

	10.
	«ԱՏԳ ԱԱ 2523 (բացառությամբ 2523210000 ապրանքային դիրքի ծածկագրի) ապրանքային դիրքի ծածկագրին դասվող ցեմենտի «Բացթողնում՝ ներքին սպառման համար», «Վերամշակում՝ մաքսային տարածքում» և «Վերամշակում՝ ներքին սպառման համար» մաքսային ընթացակարգերով ներմուծում»  
	ԿՄ
	Ա
	

	 
	5. ԱՌՈՂՋԱՊԱՀՈՒԹՅԱՆ ԲՆԱԳԱՎԱՌ
	 
	 
	 

	1.
	Գենետիկ ինժեներիայի գործունեություն
	ԿՄ
	-
	Վ


 

Ամփոփաթերթ 

«Պետական տուրքի մասին» Հայաստանի Հանրապետության օրենքում լրացումներ կատարելու մասին» Հայաստանի Հանրապետության ՀՀ օրենքի նախագծի վերաբերյալ ստացված դիտողությունների և առաջարկությունների, դրանց ընդունման կամ չընդունման վերաբերյալ

	Առարկության, առաջարկության հեղինակը: Գրության ամսաթիվը, գրության համարը
	Առարկության, առաջարկության բովանդակությունը
	Եզրակացություն
	Կատարված փոփոխությունը

	ՀՀ գյուղատնտեսության նախարարություն
	Դիտողություններ և առաջարկություններ չկան:
	Ընդունվել է ի գիտություն:
	

	ՀՀ էներգետիկայի և բնական պաշարների նախարարություն


	Դիտողություններ և առաջարկություններ չկան:
	Ընդունվել է ի գիտություն:
	

	ՀՀ տրանսպորտի, կապի և տեղեկատվական տեխնոլոգիաների նախարարություն
	Դիտողություններ և առաջարկություններ չկան:
	Ընդունվել է ի գիտություն:
	

	ՀՀ քաղաքաշինության կոմիտե
	Դիտողություններ և առաջարկություններ չկան:
	Ընդունվել է ի գիտություն:
	

	ՀՀ ֆինանսների նախարարություն


	Ցեմենտի ներմուծ​ման համար պետական տուրք սահմանելու առաջարկության վերաբերյալ.
·  Վերոնշյալ առաջարկության կապակցությամբ նույնպես կարծում ենք, որ անհրաժեշտ է խորությամբ ուսումնասիրել համապատասխան ոլորտները և Նախագիծը հիմնավորել համապատասխան վերլուծություններով: 
Մասնավորապես, անհրաժեշտ է որոշակի վերլուծությունների արդյուն​​​​քում պարզել, թե որ իրավիճակն է ավելի նպատակահարմար Հայաստանի Հանրա​պետու​թյու​նում տվյալ ոլորտների մասով: Այսպես, վերլուծությունների արդյունքում, միգուցե, պարզվի, որ անհրաժեշտ է ոչ թե արտադրել վերոնշյալ ապրանքները համեմատաբար ավելի մեծ ինքնարժեքով, այլ ներմուծել այն շատ ավելի էժան և զարգացնել այդ ապրանք​ները որպես հումք օգտագործող այլ արտադրություններ, որոնք միտված կլինեն արտահան​ման: Էժան ցեմենտի ներմուծումը կարող է խթան հանդիսանալ նաև շինա​​րա​րու​թյան ոլորտի համար:
Բացի այդ, վերոնշյալ ոլորտների զարգացման արդյունքում կստեղծվեն նոր աշխատատեղեր, որոնք կփոխհատուցեն (կամ կգերազանցեն) այդ ապրանքների արտադրության ոլորտում կրճատվող աշխա​տա​տեղերի քանակը:

Միաժամանակ, հայտնում ենք, որ ապրանքների ներմուծման մասով Նախագծով սահմանվող կարգավորումները կարող են հակասության մեջ մտնել ՀՀ միջազգային պայմանագրերով ստանձնած պարտավորությունների հետ, քանի որ այդ կար​գավորումները, ըստ էության, կրում են ներմուծման սակագնային կարգավորման բնույթ:    

2. Գտնում ենք, որ այդ խնդրի լուծման ամենաարդյունավետ տարբերակը  չի կարող համարվել վերը նշված գործունեության տեսակները որպես ծանուցման ենթակա գործունեության տեսակներ սահմանելը, քանի որ ներկայացված լուծումները նույնպես կրելու են ժամանակավոր բնույթ:

Հարկ ենք համարում նշել նաև, որ նման մոտեցումը հակասում է ՀՀ կառավարության կողմից որդեգրած քաղաքականությանը, որն ուղղված է բիզնես միջավայրի բարելավմանը, վարչարարության նվազեցմանը, լիցենզավորման (այդ թվում՝ ծանուցման ենթակա գործունեության տեսակների) ընթացակարգերի կրճատմանը, պարզեցմանը և հստակեցմանը: Հաշվի առնելով նաև այն, որ Հայաստանի Հան​րա​պետության ստանձնած մի​ջազ​գա​յին պարտավորությունների հա​մա​ձայն, տեղա​կան և ներմուծվող արտադրանքների հա​մար հարկերի և մաքսային վճարների առու​մով պետք է ապահովվեն հավասար մրցակ​ցային պայմաններ, գտնում ենք, որ ներկայացված Նախագծերի ընդունումը լրացուցիչ քննարկման անհրաժեշտություն ունի:

	Ընդունվել է:

Ընդունվել է ի գիտություն:

Ընդունվել է:

Ընդունվել է ի գիտության:
	· Կատարվել են լրացուցիչ վերլուծություններ և տեղադրվել հիմնավորման «Ընթացիկ իրավիճակը և խնդիրները» բաժնում:

Արտադրության փոխարինումը ներմուծմամբ կհանգեցնի տեղական նմանատիպ արտադրության դադարեցմանը և ամբողջությամբ կախվածության մեջ կդնի ներմուծումից, մասնավորապես` ռազմավարական կարևոր նշանակություն ունեցող ապրանքի համար, ինչպիսին է ցեմենտը` գտնում ենք անթույլատելի: 

Նման քաղաղաքականությունը կարող է հանգեցնել տեղական արդյունաբերության քայքայմանը, ինչը հակասում է ՀՀ կառավարության որդեգրած քաղաքականությանը` այն է` Հայաստանը դարձնել զարգացած արդյունաբերական երկիր, որի համար ի թիվս այլոց` պետք է իրականացնել ներմուծման փոխարինման հետևողական գործընթացների մի՛ոցով: 2.  

Գտնում ենք, որ դա խնդրի լուծման ամենաարդյունավետ տարբերակը  չի, ուստի օրենքը կսահմանի դրույթ, ըստ որի նշված կարգվորումների անհրաժեշտության բացակայության դեպքում` ՀՀ կառավարության կողմից կդադարեցվի նշված կարգավորումների գործողության ժամկետները:

Մյուս կողմից ներմուծումը չի կարող ստեղծել ինչպես բավականին քանակով աշխատատեղեր, այնպես էլ` ավելացված բարձր արժեք, քանի որ ցեմենտի մասնաբաժինը կառուցվող շենքերի և շինությունների ինքնարժեքում չի կազմում որոշիչ տոկոս, ինչը կբերեր շինարարության կտրուկ զարգացմանը:  

Հիմնավորվամ մեջ ներկայացված է ԱՀԿ-ի դրույթը, այն է` 

Պաշտպանական միջոցների մասին համաձայնագրի 2-րդ հոդվածով`

1. Անդամը կարող է արտադրանքի նկատմամբ պաշտպանական միջոց կիրառել միայն այն դեպքում, երբ այդ անդամը ներքոշարադրյալ դրույթների համաձայն որոշում է, որ այդ արտադրանքն իր տարածք է ներմուծվում այնպիսի աճող ծավալներով` բացարձակ կամ ներքին արտադրության նկատմամբ հարաբերական առումով, և այնպիսի պայմաններով, որ լուրջ վնաս է հասցնում ներքին արդյունաբերական ճյուղի, որն արտադրում է նման կամ ուղղակիորեն մրցակից արտադրնքներ կամ ստեղծում է լուրջ վնասի վտանգ: 

2. Պաշտպանական միջոցները կիրառվում են ներմուծվող արտադրանքի նկատմամբ` անկախ դրա աղբյուրից:    



	ՀՀ պետական եկամուտների կոմիտե  

	Բարձր է նաև ցեմենտ ներմուծելու իրավունք ձեռք բերելու և դրանց մեկ տոննայից ավելի ներմուծման յուրաքանչյուր կիլոգրամի համար սահմանվող պետական տուրքի և լրացուցիչ պետական տուրքի դրույքաչափերը: Մասնավորապես առաջարկում ենք ցեմենտ ներմուծելու իրավունք ձեռք բերելու համար սահմանել պետական տուրքի դրույքաչափ` բազային տուրքի 25-ապատիկի չափով:
	Ընդունվել է ի գիտություն:

	Կատարվել են փոփոխություններ  ցեմենտի դրույքաչափերում: 

	ՀՀ պետական եկամուտների կոմիտե          
	1. «Գործունեության իրականացման ծանուցման մասին» ՀՀ օրենքի 24-րդ հոդվածի 4-րդ մասի համաձայն` նոր գործունեությունը ծանուցման ենթակա կարող է ճանաչվել դրա մասին համապատասխան օրենքը պաշտոնապես հրապարակվելուց ոչ շուտ, քան վեց ամիս հետո, բացառությամբ այն դեպքերի, երբ այդ գործունեությունը, «Լիցենզավորման մասին» ՀՀ օրենքի համաձայն, ենթակա է լիցենզավորման:

Հաշվի առնելով վերոնշյալը՝ անհրաժեշտ ենք համարում սահմանել, որ կարգավորվող հարաբերությունների վրա չեն տարածվում «Գործունեության իրականացման ծանուցման մասին» ՀՀ օրենքի 24-րդ հոդվածի 4-րդ մասի սահմանափակումները: Միաժամանակ, կարծում ենք, խնդիրներ են առաջացնելու օրենքի գործողության ժամկետները Կառավարության որոշմամբ սահմանելու կարգավորումները: 

2. Պետական տուրքի վճարման ժամկետների հստակեցման առումով առաջարկում ենք «Պետական տուրքի մասին» Հայաստանի Հանրապետության օրենքում լրացում կատա​րելու մասին» ՀՀ օրենքի նախագծի անցումային դրույթներով սահմանել, որ  ծանուցման ենթա​կա գործունեություն իրականացնողները ներմուծման իրավունք ձեռք բերելու համար մինչև ներմուծումը վճարում են սահմանված պետական տուրքի գումարը:

3. Առաջարկում ենք պետական տուրքի դրույքաչափը սահմանել բազային տուրքի 24-ապատիկի չափով:

4. «Գործունեության իրականացման ծանուցման մասին» ՀՀ օրենքի 24-րդ հոդվածի 6-րդ մասի համաձայն` նույն օրենքով սահմանված լիազոր մարմիններ են համարվում մինչև օրենքի ուժի մեջ մտնելը համապատասխան գործունեությունը լիցենզավորող մարմինները, եթե կառավարությունը չի սահմանում լիազոր այլ մարմիններ: Հաշվի առնելով նոր գործունեությունը ծանուցման ենթակա համարվելու հանգամանքը, հայտնում ենք, որ կարիք է առաջանալու նաև սահմանելու լիազոր մարմին, որին ներկայացվում է ծանուցում, և որը լիազորված է նույն օրենքով սահմանված կարգով իրականացնելու ծանուցման ենթակա գործունեություն իրականացնող անձանց հաշվառում:
	Ընդունվել է:

1. Ընդունվել է ի գիտություն:
Ընդունվել է:

Ընդունվել է ի գիտություն:


	1. Կատարվել է լրացում 24-րդ հոդվածի 4-րդ մասում:

3.Կատարվել է դրույքաչափի նվազեցում:

4.Լիզոր մարմնի ւկսահմանվի ՀՀ կառավորության կողմից: 

          



